
  

 

 

 

KOMUNIKADO DI PRENSA 
Willemstad, 3 aprel 2020 

 

Bureau Telecommunicatie en Post ta entrega su kuenta 

anual 2019 na Minister di Tráfiko, Transporte i Desaroyo 

Urbano Sra. Zita Jesus-Leito  
 

Willemstad - 3 di Aprel 2020 - Gerensia di Bureau Telecommunicatie & Post (BT&P) 

djaweps 2 di Aprel 2020 a entrega su kuenta anual 2019 na Minister enkargá ku Tráfiko, 

Transporte i Planifikashon Urbano, sra. Zita Jesus- Leito. Gerensia i Hunta di Supervishon 

BT&P di e forma aki ta kumplí ku loke su deber di reportá konforme loke tin para den e 

Ordenansa ku ta reglá Bureau Telecommunicatie & Post (P.B. 2006, no.69.)   

 

E reportahe riba 2019 ta duna un bista bon kla di e trabounan realisá konforme outoridat di 

BT&P, desaroyo di e organisashon i un bista general di e trabounan di regulashon ku a keda 

realisá den 2019.  BT&P di e forma aki ta kumplí, pa di kuater aña tras di otro, ku &e 

ordenansa i hasi entrega di su kuenta na tempu komo un bon kustumber. E aña aki BT&P a 

logra di entrega su kuenta anual den apénas 3 luna, loke hopi mas promé ku e tèrmino 

máksimo stipulá di 6 luna pa entrega e kuentanan anual. 

 

Atraves di tempu BT&P a desaroyá i bira un reguladó múltiple ku ta regulá 

telekomunikashon, pòst, koriente, awa, kombustibel, tarifanan di aviashon, Caricert i pronto 

tarifa den sektor di salubridat.  BT&P tin responsabilidat pa regulá mas di 35 % di nos 

produkto brutu nashonal.  BT&P dor di regulá i sostené e sektornan aki, ta sostené e maneho 

di gobièrnu pa garantisá kalidat di e servisio òf produkto ofresé i preisnan pagabel pa e 

konsumidó.  BT&P komo parti di su responsabilidat ta kontribuí na desaroyo di pensamentu 

p.e. dor di liderá esfuersonan pa desaroyá Kòrsou den un pais sabi (Smart Nation)i Institute 

for Professional Excellence (IPE.) 

 

 

 

[FIN DI KOMUNIKADO DI PRENSA] 

-----------------------------------------------------------------------------------------------------------------

Riba potrèt: 

Minister sra. Zita Jesus- Leito, flankeá na banda robes pa sr. Giovanni King i sra. E. Francisca 

i na man robes sr. Franklin Sluis i sr. Edwin Bogert di BT&P 

 


